
 
 

Këshilla praktike: 
 

• Ndonëse duket sikur nuk i 
përshtatet romantikës së 
martesës, kontrata martesore 
mund t’ju evitojë shumë 
shqetësime në të ardhmen  

 
• Konsultohuni mirë me avokatin 

tuaj për përparësitë dhe 
problemet që paraqesin regjimet 
e ndryshme martesore 

 
• Mos lejoni që dikush t’ju 

imponohet për nënshkrimin e 
kontratës martesore 

 
• Bëni atë që ju duket e drejtë për 

pasurinë dhe jetën tuaj, mos 
lejoni të cënohen të drejtat tuaja. 

 
• Nëse nuk e nënshkruani 

kontratën vetë, autorizoni një njeri 
të besuar për ta nënshkruar për 
ju 

Kodi i Familjes i Republikës së Shqipërisë 
 
 
 

SI TË LIDHIM NJË KONTRATË 
MARTESE? 

 
 

 
 
 

 
 
 
 
 
 

 
 
 
 
 
 



 

 
 
 
       

Përmbajtja dhe qëllimi i kontratës 
martesore 

 
Kontrata martesore lidhet me qëllim që 
bashkëshortët të vendosin lidhur me 
pasurinë e tyre, si dhe për masën e 
kontributit të secilit në lidhje me detyrimet që 
rrjedhin nga martesa. 

 
 

 
       
 

Koha e lidhjes së kontratës martesore  
 

Kontratat martesore mund të bëhen si para 
martese ashtu edhe gjatë vazhdimit të saj. 
Në rastin e dytë bashkëshortët vendosin të 
ndryshojnë regjimin pasuror të 
deriatëhershëm.  
 
Edhe bashkëshkortët që kanë lidhur martesë 
para se Kodi i ri i Familjes të hynte në fuqi, 
kanë të drejtë të ndryshojnë sistemin e tyre 
të bashkëpronësisë me kontratë.  

 

 
 
 
 
Forma e kontratës 
 
Kontrata martesore bëhet me akt noterial, me pëlqimin e 
lirë të të dy bashkëshortëve ose të përfaqësuesve të 
tyre.  

 
Noteri u lëshon palëve një akt noterial që përmban 
identitetin e bashkëshortëve, adresën e tyre si dhe datën 
e lidhjes së kontratës 
 
 
Detyrimet për regjistrim  
 
Kontrata martesore depozitohet në zyrën e gjendjes 
civile dhe reflektohet në aktin e martesës. 
 
Edhe ndryshimet e mëpasme depozitohen në regjistrin 
ku është pasqyuar akti i martesës. 
 
Kur kontrata martesore ka të bëjë me një veprimtari 
tregtare ajo duhet regjistruar edhe në regjistrin tregtar.  
 
 

 

 
 

 
 
 
 

 
 
 
Disa kufizime 
 

• Ata që për shkaqe të caktuara janë 
martuar para moshës 18 vjeç, nuk mund 
të lidhin kontratë martesore derisa të 
mbushin moshën madhore. 

• Bashkëshortët nuk mund ta ndryshojnë 
regjimin e tyre pasuror pa kaluar të 
paktën dy vjet nga zbatimi i regjimit të 
mëparshëm. Kjo bëhet me qëllim që 
marrëdhëniet pasurore mes 
bashkëshortëve të kenë një karakter të 
qëndrueshëm 

• Me kontratën e tyre bashkëshortët nuk 
mund të shkelin dispozitat e Kodit të 
Familjes dhe të ligjeve të tjera në fuqi, as 
t’u shmangen të drejtave dhe detyrimeve 
që rrjedhin për ta nga martesa apo 
përgjegjësisë prindërore. 

 
 

 
 


